
புதுக்கோட்டை  மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 31°-33° செல்சியஸ் ஆகவும், குறைந்தபட்ச வெப்பநிலை 24° -25° செல்சியஸ் ஆகவும் பதிவானது. மேலும் மழை பெறப்பட்டது. 
	கடந்தவார வானிலை

(07.11.2024 முதல் 11.11.2024)
	அடுத்த ஐந்து நாட்களுக்கான வானிலை முன்னறிவிப்பு –17-11-2024- 08.30 வரை

குறுஞ்செய்தி :
மாவட்டத்தின் ஒரு சில இடங்களில் நவம்பர் 13, 14 தேதி லேசான மழையும் மற்றும் 15, 16, 17 தேதி மிதமான மழைக்கு வாய்ப்புள்ளது. அதிகபட்ச வெப்பநிலையானது 28°-33° செல்சியஸ் ஆகவும், குறைந்தபட்ச  வெப்பநிலையானது 21°- 25° செல்சியஸ் ஆகவும் பதிவாகலாம். வானம் மேகமூட்டத்துடன் காணப்படும். மணிக்கு 10 முதல் 14 கி.மீ வேகத்தில், வடகிழக்கு திசையிலிருந்து காற்று வீசக்கூடும். 

பொது ஆலோசனை: 
அடுத்த வாரத்திற்கான விரிவாக்கபட்ட வரம்பு வானிலைமுன்னறிவிப்பு (15 – 21 நவம்பர் 2024): 

மழைப்பொழிவு :

15-11-2024 – 21-11-2024: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  இயல்பை விட கூடுதலான மழை பெய்ய வாய்ப்பு உள்ளது.

அதிகபட்ச வெப்பநிலை :

15-11-2024 – 21-11-2024: மாவட்டத்தில் அதிகபட்ச வெப்பநிலையானது  பொருத்தமட்டில் பொதுவாக இயல்பை ஒட்டியே காணப்படும். 28° செல்சியஸ் முதல் 32° செல்சியஸ் வரை  இருக்க  வாய்ப்பு.

குறைந்தபட்ச வெப்பநிலை :

15-11-2024 – 21-11-2024: மாவட்டத்தில் குறைந்தபட்ச வெப்பநிலையை பொருத்தமட்டில் இயல்பை விட சற்று அதிகமாக காணப்படும். 22° செல்சியஸ் முதல் 26° செல்சியஸ் வரை இருக்க  வாய்ப்பு.

கனமழை எச்சரிக்கை:
மாவட்டத்தின் ஒரு சில இடங்களில் நவம்பர் 14 மற்றும் 15  தேதி இடி மின்னலுடன்  கூடிய  கன மழை பெய்ய வாய்ப்பு. விவசாயிகள் துரிதமாக செயல்பட்டு நீர் வரத்து வாய்க்கால்கள், பண்ணைக்குட்டைகள் மற்றும் நீர்நிலைகளை சரி செய்து மழைநீர் சேகரிப்பு நடவடிக்கைகளை மேற்கொள்ளுமாறும். இந்த காலகட்டத்தில், உரமிடுதல் மற்றும் பூச்சிமருந்து தெளிக்கும் வேலைகளை ஒத்தி வைக்கும்படியும், விளைநிலங்களில் மழைநீர் தேங்கி பயிர்களை சேதப்படுத்தாத அளவில் தேவையான வடிகால் வசதிகளை ஏற்படுத்தி கொள்ளும்படியும், கால்நடைகளை மேய்ச்சலுக்கு வெளியில் அனுப்பாமலும், மின்கம்பம் மற்றும் மரங்களில் கட்டாமலும் பாதுகாப்பாக கொட்டகைகளில் கட்டி வைக்கும்படியும் கேட்டுகொள்ளப் படுகிறார்கள்.

எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : நெல், சம்பங்கி, கால்நடை.
நெல்: 
நெற்பயிரில் தற்போது இலைக்கருகல் நோயின் தாக்குதல் பரவலாக தென்படுகின்றது. இது பெரும்பாலும் நெற்பயிர்  நட்ட 3 முதல் 4வது வாரங்களில் தோன்றுகிறது.  
இந்நோய் ஒருவகை பாக்டீரியாவால் உண்டாகின்றது, இது முழுச் செடியையோ அல்லது ஒரு சில இலைகளையோ வாடச் செய்யும், இலைகள் மஞ்சள் நிறமாகி பின்னர் கருகியது போன்று தோன்றும். 
இது பாசன நீர், மழை மற்றும் காற்று மூலம் பரவுகிறது.  பறித்த நாற்றின் சேதமடைந்த வேரின் மூலமாக பாக்டீரியாக்கள் நெற்பயிரின் உட்புகுந்து பயிரைத் தாக்குகின்றன. 
இந்நோயினை கட்டுப்படுத்த 5 சதம் வேப்பங்கொட்டைச் சாறு அல்லது 3 சத வேப்பெண்ணெய் கரைசல் அல்லது 10 சதம் வேப்பம் பிண்ணாக்குச் சாறு அல்லது 20 சத சாணக்கரைசல், இவைகளில் ஏதேனும் ஒன்றை நோய் தோன்றும் தருணத்தில் ஒருமுறையும் மீண்டும் 10 நாட்கள் இடைவெளியில் மறுமுறையும் தெளிக்க வேண்டும்.
மருந்து தெளித்தல், உரம் வைத்தல் போன்ற பயிர் பாதுகாப்பு நடவடிக்கைகளை மழை பெய்யும் நாட்களில் செய்ய வேண்டாம்.

சம்பங்கி: 
சம்பங்கி பயிரில் அசுவினி பூச்சியின் தாக்குதல் பரவலாக தென்படுகின்றது. அசுவினி பூச்சிகள் மற்றும் அவற்றின் குஞ்சுகள் பூக்கள், மொட்டுகள், மற்றும் இலைகளை கடித்து உண்டு சேதத்தை உருவாக்கும். 
இதனைக் கட்டுப்படுத்த 10 லிட்டர் தண்ணீருக்கு 30 மில்லி என்ற அளவில் புப்ரோபெசின் 25 சதம் என்ற மருந்துடன் 10 மில்லி ஒட்டும்பசை சேர்த்து கலந்து தெளிக்கவும்.

பொதுவாக மருந்து தெளிக்கும் வேலைகளை மழை இல்லாத நாட்களில் மேற்கொள்ளவும்.
கால்நடை:

தற்போது நிலவும் பருவச்சூழ்நிலை மற்றும் இரவு நேரத்தில் வீசும் குளிர்ந்த காற்று காரணமாக கால்நடைகளை குறிப்பாக இளம் கன்றுகள் அல்லது குட்டிகளை திறந்த வெளியில் கட்டக் கூடாது. தகுந்த கொட்டகைகளில் அடைக்க வேண்டும். 
மேலும் வெப்பமூட்டிகள் ( மின் விளக்குகள் ) பொருத்துவதன் மூலம் நுரையீரல் அழற்சி போன்ற பாதிப்பில் இருந்து கால்நடைகளை பாதுகாக்கலாம்.
